
駑驥

作者：韩愈　唐

本作品收錄於《昌黎先生集》

唐本有“贈陽詹”字，或作《駑驥吟示歐陽詹》。詹集有《答韓十八駑驥吟》。唐本雲

贈歐陽詹，詹字行周，泉州晉江人。貞元八年，與公同中進士第。公貞元十五年冬，以

徐州從事朝正於京，詹時為國子監四門助教，將率其徒伏闕下，舉公為博士。此詩殆斯

時所作歟？

駑駘誠齷齪，[1]市者何其稠？力小苦易制，價微良易酬。[2]渴飲一斗水，饑食一束芻。

嘶鳴當大路，志氣若有余。騏驥主絕域，自矜無匹儔，牽驅入市門，行者不為留。借問

價幾何？黃金比嵩丘。[3]借問行幾何？咫尺視九州。饑食玉山禾，[4]渴飲醴泉流。[5]

問誰能為禦？[6]曠世不可求。惟昔穆天子，乘之極遐遊，[7]王良執其轡，[8]造父挾其

�。[9]因言天外事，[10]茫惚使人愁。[11]駑駘謂騏驥，餓死余爾羞，[12]有能必見用，

有德必見收，孰雲時與命，通塞皆自由？騏驥不敢言，低徊但垂頭。人皆劣騏驥，共以

駑駘優。喟余獨興嘆，才命不同謀。寄詩心同子，為我商聲謳。[13]

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

↑ 《選》：“小人自齷齪。”駘音臺，齷音渥。齪音濁。

↑ 苦或作良，良或作誠。

駑驥

↑ 老杜《驄馬行》：“未覺千金滿高價。”

↑ 玉山，山名，周穆王訪西王母所經行之處。

↑ 《禮記》：“地出醴泉。”

↑ 諸本作“借問誰能禦”，方從杭、蜀、本及《歐陽詹集》如此。

↑ 《史記》：“穆王得溫驪、赤兔、驊騮、�耳之駟，西巡狩至昆侖山，見西王母，樂

而忘歸。”

↑ 王良，古之善禦者，事見《孟子》。良，趙簡子時善禦者，《左氏》號郵無恤。

↑ 《史記》：“造父以善禦幸於周穆王，穆王封之趙城。”�，車轅也。挾，諸本作夾，

此從《詹集》。今按：《左傳》：“潁考叔挾�以走。”當作挾。�，張留切。

↑ 穆王時西極有化人來，王敬事之，遂肆意遠遊。駕八駿之乘，主車則造父為禦，宿於

昆侖之阿，赤水之陽，別日升昆侖之上，以觀黃帝之宮，遂賓於西王母。公曰“天外事

”，即謂昆侖池之事，非中國所見者也。

↑ 茫或作�，或作荒，《詹集》作慌，古慌與茫通。�，許往切。惚，呼骨切。

↑ 餓或作饑。

↑ 詩或作言，商或作高。

